
Sanz presidenteak Merkantzien Logistika eta Garraio Intermodalari buruzko jardunaldi teknikoa inauguratu du
Nafarroako Merkantzien Logistika eta Garraio Klusterraren lehen urteko jardueraren balantzea aurkezteko balio izan du
Asteartea, 2009ko azaroaren 24a. Nafarroako Gobernuko presidenteak, Miguel Sanz Sesma jaunak, Merkantzien Logistika eta Garraio Intermodalaren bigarren jardunaldia inauguratu du, Foru exekutiboak Logistika eta Garraioak Nafarroako Agentziaren (ANL) bidez antolatutakoa. Ekitaldian, besteak beste, ondokoak izan dira: Obra Publikoak, Garraioa eta Komunikazioetako kontseilaria, Laura Alba Cuadrado; Parlamentuko presidentea, Elena Torres; Garraioetako zuzendari-nagusia, Susana Labiano; Sustapen Ministerioko Lurreko Garraioetako zuzendari-nagusia, Juan Miguel Sánchez García; eta Trenbide Azpiegituren Administratzailearen Azpiegituraren Ustiapenaren (ADIF) zuzendari nagusia, Miguel Ángel Campos.

Jardunaldiak ehun lagun inguru bildu ditu, horien artean, erakunde, elkarte, eta bereziki, operadore logistikoetako ordezkariak; halaber, Nafarroako eta beste erkidego batzuetako logistika-enpresetako profesionalak.

Sanz presidenteak topagunea ondoko eran definitu du: “urteroko foroa, elkarrekin biltzeko, eta Nafarroarako garrantzi handiko sektore ekonomia eta merkataritza sektorerako ezaguerak eta esperientziak aztertzeko eta trukatzeko”

Sanzek Plan Nafarroa 2012 aipatu du, gogorarazteko lehentasuneko hamaika jarduerak Garraioarekin zerikusia dutela, eta lau urtean 1.446 milioi euroko inbertsioa izan dutela. Halaber, zehaztu duenez, “proiektu horietako hiru merkantzien logistika eta garraioari begirakoak dira”. Hitz horiekin Tuterako eremu logistikoa eta Iruñeko Garraio Hiriaren hedapena aipatu ditu; halaber, Abiadura Handiko Trena. Gehitu duenez, “orotara 793 milioi euroko inbertsioa izan duten ekimenak”.
Horri dagokionez, Sanz pozik agertu da, “ekimen horiek guztiek beharrezko azpiegiturak garatuko dituzte  Nafarroa eremu nazionalean eta europarrean Erkidego Logistiko jartzeko”. 

Jardunaldiaren lehen atala Sustapen Ministerioko Lurreko Garraioateko zuzendari nagusiaren, Juan Miguel Sánchez García, hitzaldiarekin amaitu da eta bertan, nazio mailatik sektore horretarako etorkizuneko ikuspegia azaldu du. Halaber, Sanchez Garcíak bere ministerioak garatutako jardueretako batzuk zehaztu ditu.

Nafarroari dagokionez, topaguneak Tuterako Eremu Logistikoaren Bideragarritasunaren Azterketa azaltzeko balio izan du. Aurtengo ekainean amaitutako azterketa baten arabera, Sernako Jarduera Ekonomikoak Eremuaren 2. sektorea, egokiena da Tuterako Eremu Logistikoa ezartzeko. Garraioa eta Logistika Nafarroako Agentziako zuzendariak, Enrique Díaz Moreno jaunak, adierazi duenez, eremu logistiko horren Negozio-Ereduaren Azterketa abenduan amaitzea aurreikusita dago; beraz, 1. fasearen eraikuntza hasteko 2011. urtea mantentzen da. Ekimen hori lehen urratsa da Nafarroan Eremu Logistikoen sarea sortzeko, Lurralde Ereduarekin bat.
Azterketa horren aurkezpenarekin batera, Nafarroako Merkantzien Logistika eta Garraioak Klusterraren lehen urteko jardueraren balantzea egin da. Nafarroako Gobernuko Garraioetako zuzendari nagusiak, Susana Labiano Bastero andreak, laburki proiekktu bateratu horren helburuak gogorarazi ditu, eta ondokoa nabarmendu du: “ekimen horretan izandako atxikipen eta parte hartze maila handia”. Labianoren esanetan, “abian jarri zenetik zortzi hilabete bete arren, 57 enpresa, elkarte, prestakuntza eta hezkuntza zentro ordezkatzen zuten 98 pertsonek, Kluster hori osatzen dute”. “Gaur egun”, zuzendari nagusiak adierazi bezala, “Klusterraren sei foroak (Azpiegiturak, Teknologia eta I+D+I, Komodalitatea eta Intermodalitatea, Prestakuntza eta Ezaguera, Management eta Negozio Garapena eta Zeharkako Gaiak”, bederatzi proiektu garrantzitsutan ari dira lanean sektorearen lehiakortasuna hobetzeko”.
Jardunaldian, horiez gain, ADIF Azpiegituraren Ustipaketako zuzendari nagusiaren parte hartzea izan da, Miguel Ángel Campos jaunarena. Horrek, trenaren sustapenaren aldeko apustua egin du merkantzien garraiorako, eta Ignasi Ragásek, CIMALSAko (CIMALSA (Centrals i infraestructuras per a la mobilitat i les activitats logístiques, S.A) zuzendariak erkidegoko logistikaren beste ikuspegi bat eskaini du, Kataluniako Azpiegitura Logistikoen Plana aurkeztuta.

Azkenik, Alba kontseilariak jardunaldiari amaiera eman dio, gogoraraziz, bere saila prest dagoela Nafarroako sektore horretako agente guztiekin lankidetzan aritzeko; halaber, Nafarroako Gobernuaren borondatea beste erkidego batzuekin lankidetzan aritzeko Garraio eta Logistikaren garapena sustatzeko.

( Nota: en la sección de "Noticias" de www.navarra.es se ofrece una fotografía relacionada con esta nota de prensa.

